

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Իրավական ակտի ընդունման անհրաժեշտությունը
ՀՀ կառավարության 2023 թ. դեկտեմբերի 21-ի N 2297-Լ որոշմամբ ընդունվել է «Անհայտ բացակայող կամ մահացած ճանաչված զինծառայողների ծնողներին մինչև երեք տարեկան երեխայի խնամքի կազմակերպման համար պետական աջակցության տրամադրման» միջոցառումը, որով նախատեսվում է պետական աջակցություն տրամադրել անհայտ բացակայող կամ մահացած ճանաչված զինծառայողի ծնողներին մինչև երեք տարեկան երեխայի խնամքը դայակի կամ վճարովի հիմունքներով գործող նախադպրոցական հաստատության միջոցով կազմակերպելու հարցում։ Մասնավորապես, նախատեսվում է յուրաքանչյուր երեխայի խնամքը դայակի կամ հաստատության միջոցով կազմակերպելու համար շահառուին ամսական կտրվածքով վճարել գումար՝ ծառայությունների մատուցման պայմանագրով սահմանված ամսական վարձատրության չափով, բայց ոչ ավելի, քան 104 000 դրամը։ Պետական աջակցությունն առաջարկվում է տրամադրել մինչև երեխայի 3 տարին լրանալը։ 
Միաժամանակ, 2024 թվականի մարտի 7-ին ընդունվել է ՀՀ կառավարության N 343-Ն որոշումը, որով նշված միջոցառման շրջանակում 100 շահառու ընդգրկելու համար ՀՀ պահուստային ֆոնդից հատկացվել է 104,000.0 հազ․ դրամ։
Հարկ է նշել նաև, որ ՀՀ կառավարության 2024 թվականի փետրվարի 29-ի N 279-Լ որոշմամբ ընդլայնվել է միջոցառման շահառուների շրջանակը, ինչով պայմանավորված անհրաժեշտություն է առաջացել միջոցառման մեջ ևս 50 շահառու ընդգրկելու համար նախատեսել լրացուցիչ գումար։
1.1 Կարգավորման հարաբերությունների ներկա վիճակը և առկա խնդիրները
Հաշվի առնելով միջոցառման մեծ պահանջարկը (ս. թ. մայիսի դրությամբ միջոցառման շրջանակում արդեն իսկ 94 երեխայի խնամքի աջակցություն տրամադրման նպատակով կնքվել են պայմանագրեր), ինչպես նաև շահառուների շրջանակի ընդլայնումը՝ միջոցառման համար լրացուցիչ ֆինանսական միջոցներ հատկացնելու անհրաժեշտություն է առաջանում։
1.2. Կարգավորման առարկան, առկա խնդրի առաջարկվող լուծումը
Առաջարկվում է ՀՀ կառավարության 2023 թվականի դեկտեմբերի 28-ի N 2323-Ն որոշման մեջ կատարել փոփոխություններ և լրացումներ, մասնավորապես՝ «Անհայտ բացակայող կամ մահացած ճանաչված զինծառայողների ծնողներին մինչև երեք տարեկան երեխայի խնամքի կազմակերպման համար պետական աջակցության տրամադրման» միջոցառման իրականացման համար 2024 թվականի պետական բյուջեի 1011 ծրագրի 12001 միջոցառման տնտեսումներից հատկացնել 32,336.72 հազ. դրամ գումար միջոցառման շրջանակներում ևս 50 շահառուի աջակցություն տրամադրելու նպատակով։ Միջոցառման շրջանակում 100 շահառուի ընդգրկման համար 2024թ․ բյուջեով նախատեսված է 104,000.0 հազ․ դրամ, սակայն, ակնկալվում է, որ 100 շահառուի աջակցության տրամադրման համար մինչև տարեվերջ կծախսվի 99,936.72 հազ․ դրամը։ Միջոցառման մեջ ևս 50 շահառուի ընդգրկման դեպքում (ընդհանուր 150 շահառու) մինչև տարեվերջ կպահանջվի 136,336.72 հազ․ դրամ։
2․ Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ աշխատանքի և սոցիալական հարցերի նախարարության կողմից:
3. Ակնկալվող արդյունքը
Նախագծի ընդունմամբ ակնկալվում է «Անհայտ բացակայող կամ մահացած ճանաչված զինծառայողների ծնողներին մինչև երեք տարեկան երեխայի խնամքի կազմակերպման համար պետական աջակցության տրամադրման» միջոցառման շրջանակներում աջակցել ևս 50 շահառուի մինչև երեք տարեկան երեխայի խնամքի արդյունավետ կազմակերպմանը։
Նախագծով առաջարկվում է այն հատկացնել Հայաստանի Հանրապետության 2024 թվականի պետական բյուջեով նախատեսված ՀՀ աշխատանքի և սոցիալական հարցերի նախարարությանը  հատկացված 1011 ծրագրի 12001 միջոցառման շրջանակներում տնտեսված միջոցների հաշվին: 

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները 
[bookmark: _GoBack]«Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեում ծախսերը կամ եկամուտները չեն ավելանա:

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

ՀՀ կառավարության 2021-2026 թթ. ծրագրի «4.6 Աշխատանք և սոցիալական պաշտպանություն» բաժնում ամրագրված է զբաղվածության կարգավորման պետական ծրագրերի հասցեականության ու արդյունավետության բարձրացման կարևորությունը։ Բացի այդ, ՀՀ կառավարության ծրագրում կարևորվում է նաև կյանքի դժվարին իրավիճակում հայտնված և աղքատ ընտանիքների աղքատությունից դուրս գալը՝ զբաղվածության և ինքնազբաղվածության միջոցների ապահովմամբ։



	



